
सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 8699221114 या ईमेल  
infosummerexpress@
gmail.com पर भेजें।

न्यूज ब्रीफ

वाशिंगटन|   अमेरिकी संघीय 
अदालत ने राष्ट्रपति डोनाल्ड 
ट्रंप प्रशासन को सीएनएन, 
एमएस नाउ और पॉलिटिको के 
पत्रकारों की व्हाइट हाउस पहुंच 
बहाल करने का आदेश दिया 
है। न्यायाधीश टिमोथी केली ने 
कहा कि प्रतिबंध प्रथम दृष्टया 
असंवैधानिक हो सकता है और 
पत्रकारों को प्रतिबंध लगाने से 
पहले अपना पक्ष रखने का पर्याप्त 
अवसर नहीं दिया गया। ट्रंप ने 18 
सितंबर को इन तीनों संस्थानों पर 
प्रतिबंध लगाया था और उनके 
समाचार कवरेज पर सवाल उठाए 
थे। इसके बाद तीनों संस्थानों ने 
अदालत का रुख किया था। 
अदालत ने फिलहाल प्रतिबंध 
लागू करने से प्रशासन को रोका है 
और पत्रकारों के प्रेस पास बहाल 
करने का निर्देश दिया है।

वाशिंगटन|   यूक्रेन के राष्ट्रपति 
वोलोदिमिर जेलेंस्की ने संयुक्त 
राष्ट्र महासभा में दावा किया 
कि रूस 47 देशों के नागरिकों 
को कथित तौर पर बहला-
फुसलाकर अपनी सेना में 
भर्ती कर रहा है। उन्होंने कहा 
कि इनमें भारतीय नागरिक भी 
शामिल हैं और कई लोगों को 
युद्ध के मैदान में भेजा गया। 
भारत के विदेश मंत्रालय के 
अनुसार, रूसी सेना में 227 
भारतीय नागरिकों की भर्ती हुई 
थी। इनमें 139 को छुट्टी मिल 
चुकी है, जबकि 51 की मौत 
हो चुकी है। शेष भारतीयों की 
वापसी के लिए रूस के साथ 
बातचीत जारी है। जेलेंस्की ने 
भारत, चीन और तुर्किये से 
रूस से ऊर्जा खरीद घटाने की 
अपील की। 

वाशिंगटन|   अमेरिकी युद्धपोत 
यूएसएस अब्राहम लिंकन के 
स्ट्राइक ग्रुप में तैनात आठ 
नौसैनिकों ने आत्महत्या की 
कोशिश की। अमेरिकी नौसेना के 
कार्यवाहक सचिव हंग काओ ने 
सीनेटर कर्स्टन गिलिब्रैंड को भेजे 
पत्र में यह जानकारी दी। इनमें 
एक नौसैनिक अगस्त में जहाज 
से समुद्र में कूद गया था, जिसे 
बचाव हेलिकॉप्टर की मदद से 
सुरक्षित निकाला गया। मार्च 
में एक अन्य नौसैनिक ने भी 
समुद्र में कूदने की कोशिश की 
थी, लेकिन साथियों ने उसे रोक 
लिया। युद्धपोत करीब 300 दिन 
से अधिक समय तक समुद्र में 
तैनात रहा और ईरान के खिलाफ 
अमेरिकी सैन्य मिशन का हिस्सा 
था। जहाज पर करीब 5,000 
नौसैनिक तैनात हैं।

एजेंसी | ग्रेटर नोएडा

चंडीगढ़|   पंजाब पुलिस के निलंबित 
डीआजी एचएस 
भुल्लर से जुड़े 
भ्रष्टाचार मामले 
में गुरुवार को 
चंडीगढ़ की विशेष 
सीबीआई अदालत 

में शिकायतकर्ता आकाश बट्टा की 
मुख्य गवाही शुरू हुई। पिछली 
सुनवाई में विशेष न्यायाधीश भावना 
जैन की अदालत ने सीबीआई 
की अर्जी स्वीकार करते हुए बट्टा 
को अभियोजन पक्ष के अगले 
गवाह के तौर पर तलब किया था। 
गुरुवार की सुनवाई के दौरान आकाश 
बट्टा ने आरोपी कृष्णानु शारदा की 
पहचान की, जो फिलहाल ईडी रिमांड 
पर होने के कारण वीडियो कॉन्फ्रेंसिंग 
के जरिए अदालत से जुड़ा था। बट्टा ने 
अदालत में मौजूद निलंबित डीआईजी 
एचएस भुल्लर की भी पहचान की। 

अदालत ने ट्रंप का
मीडिया बैन हटाया गमाडा से 30 से अधिक बैग दस्तावेज 

और हार्ड डिस्क साथ ले गई ईडी टीम 

रूस भारतीयों को जंग
में झोंक रहा: जेलेंस्की

लिंकन पर 8 नौसैनिकों
ने की आत्महत्या 

अमेरिकी राजदूत सर्जियो गोर 
28 सितंबर को अमृतसर आएंगे

सीजेपी  ने मुख्य चुनाव आयुक्त 
ज्ञानेश कुमार से मांगा इस्तीफा

यमुना एक्सप्रेसवे पर स्लीपर बस में 

अमृतसर-कोलकाता के लिए उड़ान सेवा फिर होगी शुरू

रोशिबिना का रजत, 
सतनाम-सलमान ने 

जीता कांस्य

निलंबित डीआजी 
भुल्लर मामले में 
शुरु हुई गवाही

समर न्यूज | अमृतसर

भारत में अमेरिका के राजदूत सर्जियो 
गोर 28 सितंबर को अमृतसर के 
एक दिवसीय दौरे पर आएंगे। यह 
उनके जम्मू-कश्मीर और मणिपुर 
दौरे के बाद देश के विभिन्न क्षेत्रों के 
दौरे की कड़ी का हिस्सा है। अमृतसर 
प्रवास के दौरान उनके श्री हरमंदिर 
साहिब में माथा टेकने की संभावना 
है। इसके अलावा जलियांवाला बाग 
और पार्टिशन म्यूजियम जाने का 
भी संभावित कार्यक्रम बताया गया 
है। हालांकि, उनके दौरे का विस्तृत 
कार्यक्रम और विभिन्न स्थानों पर 
पहुंचने का समय अभी सार्वजनिक 
नहीं किया गया है। राजदूत के दौरे 
को देखते हुए स्थानीय प्रशासन 
और पुलिस ने सुरक्षा तथा यातायात 
व्यवस्था को लेकर तैयारियां शुरू कर 
दी हैं। अधिकारियों के अनुसार उनके 
विभिन्न स्थानों पर आवागमन के 

दौरान आवश्यक सुरक्षा प्रबंध किए 
जाएंगे। गोर हाल में जम्मू-कश्मीर 
और मणिपुर का दौरा कर चुके हैं, 
जहां उन्होंने वरिष्ठ अधिकारियों से 
मुलाकात की थी।
{भारत-अमेरिका संबंधों पर 
नजर...
गोर जून में केंद्रीय गृह मंत्री अमित 
शाह से भी मुलाकात कर चुके हैं। 
उस दौरान दोनों पक्षों के बीच सुरक्षा, 
आतंकवाद निरोधक सहयोग और 
मादक पदार्थों की तस्करी रोकने जैसे 
मुद्दों पर चर्चा हुई थी। अमृतसर दौरे 
में उनके धार्मिक और ऐतिहासिक 
स्थलों के भ्रमण पर मुख्य रूप से 
ध्यान रहने की संभावना है।

एजेंसी | नागोया

एशियाई खेलों में गुरुवार को भारत 
ने दो और पदक अपने नाम किए। 
मणिपुर की वुशु खिलाड़ी रोशिबिना 
देवी ने महिलाओं के 60 किलोग्राम 
सांडा वर्ग में रजत पदक जीता, जबकि 
रोइंग में सतनाम सिंह और सलमान 
खान की जोड़ी ने पुरुष डबल स्कल्स 
में कांस्य हासिल किया। इसके साथ 
भारत के पदकों की संख्या 14 हो गई 
है, जिसमें एक स्वर्ण, छह रजत और 
सात कांस्य शामिल हैं। रोशिबिना को 
फाइनल में चीन की झांग शियाओयू 
से 0-2 से हार मिली। दोनों राउंड 
में चीनी खिलाड़ी ने 5-0 से जीत 
दर्ज की। इसके बावजूद रोशिबिना ने 
एशियाई खेलों में लगातार तीसरी बार 
पदक हासिल किया है। उन्होंने 2018 
में कांस्य और 2022 में रजत पदक 
जीता था।

एजेंसी | अमृतसर

अमृतसर के श्री गुरु रामदास जी 
अंतरराष्ट्रीय हवाई अड्डे से कोलकाता 
के लिए इंडिगो की सीधी उड़ान सेवा 
एक अक्टूबर से फिर शुरू होगी। यह 
सेवा सप्ताह में तीन दिन संचालित की 
जाएगी। इससे पंजाब और पश्चिम 
बंगाल के बीच सीधा हवाई संपर्क 
दोबारा बहाल होगा। उपलब्ध उड़ान 
कार्यक्रम के अनुसार अमृतसर से 
उड़ान दोपहर 1:05 बजे रवाना होकर 
करीब ढाई घंटे में कोलकाता पहुंचेगी।
इस सेवा के दोबारा शुरू होने से 

अमृतसर से कोलकाता आने-जाने 
वाले यात्रियों को सीधी उड़ान के 
साथ आगे की यात्रा के विकल्प भी 
मिलेंगे। एयरलाइन कोलकाता के 
रास्ते अमृतसर से गुवाहाटी के लिए 
एक-स्टॉप कनेक्टिविटी भी उपलब्ध 
कराएगी। उड़ान सेवा से यात्रियों, 

कारोबारियों और पर्यटकों को दोनों 
क्षेत्रों के बीच आवागमन में सुविधा 
मिलने की उम्मीद है।
{सप्ताह में तीन दिन उड़ान...
प्रारंभिक कार्यक्रम के मुताबिक 
अमृतसर-कोलकाता उड़ान मंगलवार, 
गुरुवार और शनिवार को संचालित 
होगी। वापसी उड़ान कोलकाता से 
सुबह 9:45 बजे रवाना होकर दोपहर 
करीब 12:25 बजे अमृतसर पहुंचेगी। 
यात्रियों को टिकट बुक करने से पहले 
एयरलाइन के आधिकारिक कार्यक्रम 
में समय की पुष्टि करने की सलाह 
दी गई है।

एजेंसी | नई दिल्ली

कॉकरेच जनता पार्टी (सीजेपी) 
ने मतदाता सूचियों के विशेष गहन 
पुनरीक्षण (एसआईआर) और 
चुनाव आयोग की डिजिटल प्रणाली 
के संचालन को लेकर मुख्य चुनाव 
आयुक्त ज्ञानेश कुमार के इस्तीफे की 
मांग की है। पार्टी के संस्थापक अभिजीत 
दीपके ने गुरुवार को नई दिल्ली में 
आयोजित प्रेस कॉन्फ्रेंस में कहा कि 
यदि मुख्य चुनाव आयुक्त 48 घंटे के 
भीतर पद नहीं छोड़ते हैं तो संगठन 

देशव्यापी आंदोलन शुरू करेगा। 
CJP के संस्थापक अभिजीत दीपके के 
साथ सह-संयोजक सौरव दास और 
आशुतोष रांका ने आरोप लगाया कि 
मतदाता सूची से संबंधित प्रक्रियाओं 
के केंद्रीकरण के कारण ऐसी स्थिति 
बन सकती है, जिसमें विधानसभा 
क्षेत्र स्तर का इलेक्टोरल रजिस्ट्रेशन 
ऑफिसर किसी मतदाता को पात्र मान 
ले, लेकिन सॉफ्टवेयर में संबंधित 
फैसला दर्ज नहीं हो पाने के कारण 
उसका नाम अंतिम मतदाता सूची में 
शामिल न हो सके।

एजेंसी | ग्रेटर नोएडा

यमुना एक्सप्रेसवे पर जेवर के पास 
बुधवार देर रात दिल्ली से महोबा 
जा रही स्लीपर बस में भीषण आग 
लगने से नौ यात्रियों की मौत हो गई। 
बस में करीब 35 यात्री सवार थे। 
कई यात्रियों ने खिड़कियां तोड़कर या 
बस से कूदकर अपनी जान बचाई। 
पुलिस और दमकल टीमों ने करीब 
20 से 25 यात्रियों को सुरक्षित बाहर 
निकाला। मृतकों में एक महिला भी 
शामिल है। घटना के बाद घायलों 
को जेवर के कैलाश अस्पताल में 
भर्ती कराया गया। पुलिस के अनुसार 
हादसा रात करीब 11:30 बजे 
एक्सप्रेसवे के 33वें किलोमीटर के 
पास हुआ। प्राथमिकी में यात्री सुनील 
कुमार ने आरोप लगाया है कि बस 
में जलने की गंध आने पर यात्रियों 
ने चालक और परिचालक को 
इसकी जानकारी दी थी। शिकायत 
के अनुसार दोनों ने तत्काल बस 
नहीं रोकी। कुछ देर बाद चालक की 
सीट के पास आग की लपटें दिखाई 

दीं और देखते ही देखते आग पूरे 
वाहन में फैल गई। पुलिस ने चालक 
पवन कुमार और परिचालक योगेश 
को हिरासत में लिया है। प्रारंभिक 
जांच में बस के वातानुकूलन तंत्र से 
निकली चिंगारी के कारण इंजन का 
तेल आग पकड़ने की आशंका जताई 
गई है, हालांकि अंतिम कारण जांच 
के बाद स्पष्ट होगा।
{मुआवजे का ऐलान...
प्रधानमंत्री नरेंद्र मोदी ने मृतकों के 

परिजनों को दो-दो लाख रुपये और 
घायलों को 50-50 हजार रुपये की 
अनुग्रह राशि देने की घोषणा की है। 
उत्तर प्रदेश सरकार ने भी मृतकों 
के परिवारों को दो-दो लाख और 
घायलों को 50-50 हजार रुपये 
देने की घोषणा की। पुलिस बस 
की फिटनेस, सुरक्षा मानकों और 
हादसे से पहले चालक द्वारा कथित 
लापरवाही समेत सभी पहलुओं की 
जांच कर रही है।

एजेंसी | मोहाली

ग्रेटर मोहाली एरिया डेवलपमेंट 
अथॉरिटी (गमाडा) मुख्यालय में 
मंगलवार सुबह शुरू हुई प्रवर्तन 
निदेशालय (ईडी) की तलाशी और 
निगरानी की कार्रवाई गुरुवार को समाप्त 
हो गई। कार्रवाई के दौरान एजेंसी ने 
जमीन अधिग्रहण, चेंज ऑफ लैंड 
यूज (सीएलयू), निजी रियल एस्टेट 
कंपनियों को कथित लाभ और संपत्ति 
संबंधी कुछ फैसलों से जुड़े रिकॉर्ड की 
जांच की। शुरुआती कार्रवाई में गमाडा 
भवन की तीन मंजिलें सील किए 
जाने और कई वरिष्ठ अधिकारियों से 
पूछताछ की भी जानकारी सामने आई 
थी। सूत्रों के मुताबिक कार्रवाई पूरी होने 
के बाद ईडी की टीम 30 से अधिक 
बैग में दस्तावेज और स्कैन किए गए 
रिकॉर्ड से संबंधित हार्ड डिस्क अपने 
साथ ले गई। बताया गया कि एजेंसी को 
जांच आगे बढ़ाने के लिए महत्वपूर्ण 
सामग्री मिली है।

केंद्र ने कच्चे सोया और पाम तेल पर शुल्क आधा किया; कच्चे सूरजमुखी तेल पर शुल्क खत्म

कीमतों में कमी पर कंपनियों की 

त्योहारी मांग से पहले राहत

पेज 1 एंकर स्टोरी

खाने का तेल सस्ता होने की उम्मीद, आयात शुल्क घटा
एजेंसी | नई दिल्ली

केंद्र सरकार ने खाद्य तेलों की बढ़ती 
कीमतों के बीच कच्चे और रिफाइंड पाम, 
सोयाबीन तथा सूरजमुखी तेल पर मूल 
सीमा शुल्क में कटौती की है। नई दरें 24 
सितंबर से लागू हो गई हैं। सरकार के 
इस कदम से आयात लागत घटने और 
घरेलू बाजार में खाद्य तेलों की कीमतों 
पर दबाव कम होने की उम्मीद है। 
हालांकि, खुदरा कीमतों में राहत कितनी 
और कब मिलेगी, यह वैश्विक बाजार, 
माल ढुलाई, रुपये की विनिमय दर और 
आयातित तेल के घरेलू आपूर्ति तंत्र पर 
निर्भर करेगा। नई व्यवस्था के तहत कच्चे 
सोयाबीन और कच्चे पाम तेल पर मूल 
सीमा शुल्क 10 प्रतिशत से घटाकर 
पांच प्रतिशत कर दिया गया है। इनके 

रिफाइंड तेल पर शुल्क 32.5 प्रतिशत 
से घटाकर 27.5 प्रतिशत किया गया है। 
सबसे बड़ी कटौती कच्चे सूरजमुखी तेल 
में हुई है, जिस पर 10 प्रतिशत शुल्क पूरी 

तरह समाप्त कर दिया गया है। रिफाइंड 
सूरजमुखी तेल पर शुल्क भी 32.5 
प्रतिशत से घटाकर 22.5 प्रतिशत किया 
गया है।

शुल्क में कटौती से आयातित तेल की लागत कम हो 
सकती है, लेकिन इसका पूरा लाभ उपभोक्ताओं तक 
पहुंचना जरूरी नहीं है। कंपनियों की खरीद लागत, पुराना 
स्टॉक, परिवहन और वितरण खर्च भी अंतिम कीमत तय 
करते हैं। इसलिए बाजार में तेल के दामों में वास्तविक 
कमी आने में कुछ समय लग सकता है।

सरकार का फैसला ऐसे समय आया है जब त्योहारी 
मौसम में खाद्य तेलों की मांग बढ़ने की संभावना है। भारत 
अपनी खाद्य तेल जरूरत का बड़ा हिस्सा आयात से पूरा 
करता है, इसलिए अंतरराष्ट्रीय कीमतों और आयात लागत 
का घरेलू बाजार पर सीधा असर पड़ता है। हाल के महीनों 
में आयातित तेल की लागत बढ़ने से खुदरा कीमतों पर 
दबाव रहा है।

बर्खास्त एआईजी राजजीत हुंदल गिरफ्तार
पटियाला में एएनटीएफ ने पकड़ा; भ्रष्टाचार से जुड़े मामलों में चल रहे थे वांछितआप के प्रदर्शन के बीच पुलिस सुरक्षा में निकले ईडी अधिकारी; जब्त रिकॉर्ड के आधार पर पूछताछ संभव

समर न्यूज | चंडीगढ़ 

पंजाब पुलिस के बर्खास्त सहायक 
पुलिस महानिरीक्षक (एआईजी) 
राजजीत सिंह हुंदल को करीब 

साढ़े तीन साल 
से फरार रहने के 
बाद पटियाला 
से गिरफ्तार कर 
लिया गया। पुलिस 

महानिदेशक गौरव यादव ने गिरफ्तारी 
की पुष्टि की है। एंटी-नारकोटिक्स 

टास्क फोर्स (एएनटीएफ) की टीम 
ने उन्हें पटियाला के दर्शन सिंह नगर 
स्थित एक मकान से पकड़ा। पुलिस 
के अनुसार, उन्हें लगातार तकनीकी 
और वित्तीय जांच के आधार पर 
गिरफ्तार किया गया। उन्हें अदालत में 
पेश कर विभिन्न मामलों में पूछताछ 
के लिए पुलिस रिमांड मांगा जाएगा। 
हुंदल के खिलाफ पुलिस-ड्रग तस्कर 
गठजोड़, जबरन वसूली, मादक 
पदार्थों से जुड़े मामलों और आय से 
अधिक संपत्ति के आरोपों से संबंधित 

कई मामले दर्ज हैं। वह पूर्व पुलिस 
निरीक्षक इंदरजीत सिंह से जुड़े मामले 
में भी आरोपी बनाए गए थे। इंदरजीत 
सिंह पर मादक पदार्थों की तस्करी, 
बरामद नशीले पदार्थों में हेरफेर और 
लोगों को झूठे मामलों में फंसाकर 
वसूली करने जैसे आरोप लगे थे। 
हुंदल पर आरोप है कि विभिन्न पदों पर 
रहते हुए उन्होंने इंदरजीत को संरक्षण 
दिया। इन आरोपों की जांच विशेष 
जांच टीमों ने की थी।

50 से अधिक नमूनों का मामला कई मामलों में थे वांछित

सुप्रीम कोर्ट में आत्मसमर्पण की पेशकश
आप का प्रदर्शन, पुलिस ने कार्यालय में प्रवेश से रोका

आप ने राजनीतिक दबाव का लगाया आरोप

किसी गमाडा अधिकारी की गिरफ्तारी नहीं अदालती प्रक्रिया जारी

पंजाब एवं हरियाणा हाई कोर्ट के समक्ष हुई जांच में मादक 
पदार्थों से जुड़े मामलों के 50 से अधिक नमूनों के विफल 
होने का भी उल्लेख हुआ था। सरकार ने तीन विशेष जांच 
टीमों की रिपोर्ट के आधार पर अप्रैल 2023 में हुंदल को 
पुलिस सेवा से बर्खास्त कर दिया था। 

हुंदल के खिलाफ एएनटीएफ थाने में मादक पदार्थ कानून 
और भारतीय दंड संहिता की विभिन्न धाराओं के तहत मामला 
दर्ज है। भ्रष्टाचार निवारण कानून के तहत भी एएनटीएफ 
और सतर्कता ब्यूरो में अलग-अलग मामले दर्ज हैं। एक 
मामले में उन्हें भगोड़ा अपराधी घोषित किया जा चुका था। 

गिरफ्तारी से करीब एक सप्ताह पहले हुंदल की ओर से 
सुप्रीम कोर्ट को बताया गया था कि वह आत्मसमर्पण करने 
के लिए तैयार हैं। 10 सितंबर को न्यायमूर्ति एमएम सुंदरेश 
और न्यायमूर्ति ऑगस्टीन जॉर्ज मसीह की पीठ ने उन्हें इस 
बीच आत्मसमर्पण करने का निर्देश दिया था। मामला एक 
अक्टूबर को फिर सुनवाई के लिए सूचीबद्ध है। 

कार्रवाई समाप्त होने तक गमाडा 
के किसी अधिकारी को ईडी द्वारा 
हिरासत में लिए जाने की पुष्टि नहीं 
हुई। हाउसिंग सेक्रेटरी विकास गर्ग 
समेत वरिष्ठ अधिकारी बाद में काम 
पर लौट आए। सूत्रों के अनुसार 
जब्त रिकॉर्ड की जांच के बाद 
संबंधित अधिकारियों को आने वाले 
दिनों में पूछताछ के लिए समन जारी 
किए जा सकते हैं। ईडी ने जांच के 
दौरान भूमि अधिग्रहण, सीएलयू की 
मंजूरियों, निजी डेवलपर्स से जुड़े 
मामलों और संपत्तियों की नीलामी से 
संबंधित दस्तावेज खंगाले। रिपोर्टों 
के मुताबिक मर्चेंट बैंकर के माध्यम 
से करीब 15 हजार करोड़ रुपये 
का ऋण जुटाने से संबंधित रिकॉर्ड 
भी जांच के दायरे में आया। एजेंसी 
इससे पहले रेमिगेट समेत कुछ अन्य 
मामलों से संबंधित रिकॉर्ड भी अपने 
कब्जे में ले चुकी थी। 

सुप्रीम कोर्ट ने आत्मसमर्पण के बाद हुंदल को उचित 
आवेदन दाखिल करने की स्वतंत्रता दी थी। अदालत 
ने अभी मामले के आरोपों की अंतिम सत्यता पर कोई 
निष्कर्ष नहीं दिया है। अब गिरफ्तारी के बाद जांच एजेंसी 
विभिन्न मामलों में उनकी भूमिका, वित्तीय लेनदेन और 
अन्य आरोपों से जुड़े तथ्यों की जांच करेगी।

आप नेताओं ने आरोप लगाया कि विधानसभा चुनाव से पहले केंद्रीय एजेंसियों 
के माध्यम से पंजाब सरकार और उसके अधिकारियों पर दबाव बनाया जा रहा 
है। पार्टी ने यह भी दावा किया कि लंबी तलाशी के बावजूद ईडी को कोई ठोस 
सामग्री नहीं मिली। हालांकि एजेंसी ने ऐसा कोई आधिकारिक बयान जारी नहीं 
किया है कि तलाशी में आपत्तिजनक सामग्री नहीं मिली। इसलिए दोनों पक्षों के 
इन दावों को जांच पूरी होने से पहले अंतिम निष्कर्ष नहीं माना जा सकता। इस 
बीच पंजाब सरकार ने ईडी की कार्रवाई के दौरान पंजाब एवं हरियाणा हाईकोर्ट 
का रुख भी किया था। अदालत की ओर से नियुक्त वारंट अधिकारी ने गुरुवार 
तड़के गमाडा कार्यालय पहुंचकर जारी तलाशी प्रक्रिया का जायजा लिया।

गुरुवार को ईडी की कार्रवाई के विरोध में आम आदमी पार्टी के बड़ी संख्या में 
नेता और कार्यकर्ता गमाडा कार्यालय के बाहर एकत्र हुए। रिपोर्ट के मुताबिक 
करीब 400 प्रदर्शनकारी मौके पर पहुंचे। प्रदर्शन की अगुवाई आप के प्रदेश 
कार्यकारी अध्यक्ष अमनशेर सिंह शैरी कलसी ने की। विधायक चेतन सिंह 
जौड़ामाजरा और अन्य पार्टी नेता भी मौजूद रहे। प्रदर्शनकारियों के कार्यालय 
की ओर बढ़ने पर पुलिस ने उन्हें रोक दिया। इस दौरान धक्का-मुक्की हुई। 
रिपोर्ट में कहा गया है कि कुछ लोगों ने ईडी के वाहनों पर पथराव किया, 
जिससे वाहनों के शीशे टूट गए। बाद में ईडी की टीम को पुलिस सुरक्षा 
में गमाडा कार्यालय से निकालकर चंडीगढ़ सीमा तक पहुंचाया गया। 


